
Qeyd: Qərara edilmiş əlavələrin tam mətni ilə www.nk.gov.az 
və www.xalqqazeti.com saytlarında tanış ola bilərsiniz.

18 yanvar 2023-cü il, çərşənbə2
Prezident İlham Əliyev Davosda “Fortescue 

Future Industries” şirkətinin sədri ilə görüşüb
Yanvarın 17-də Azərbaycan 

Respublikasının Prezidenti İlham 
Əliyevin Davosda “Fortescue Future 
Industries” şirkətinin sədri Endrü 
Forest ilə görüşü olub.

Görüşdə Azərbaycanın Ener-
getika Nazirliyi ilə “Fortescue Fu-
ture Industries” şirkəti arasında 
ötən ay imzalanan memorandumda 
ölkəmizdə 12 min meqavat gücündə 
külək və günəş enerjisinin istehsalı-
na dair layihənin icrasının nəzərdə 
tutulduğu bildirildi. Eyni zamanda, 
Buxarestdə “Azərbaycan Respubli-
kası, Gürcüstan, Rumıniya və Ma-
carıstan hökumətləri arasında ya-
şıl enerjinin inkişafı və ötürülməsi 
sahəsində strateji tərəfdaşlıq haq-
qında Saziş”in imzalanmasının da 
önəmi vurğulandı. Azərbaycanda 
istehsal edilən yaşıl enerjinin bu 
layihə vasitəsilə gələcəkdə Avropa 
bazarına çatdırılmasının əhəmiyyəti 
qeyd olundu. 

Söhbət zamanı Azərbaycanda 
hidrogen, o cümlədən yaşıl hidro-
gen istehsalına dair layihənin ic-
rasında da əməkdaşlığın həyata 

keçirilməsinin əhəmiyyəti vurğulan-
dı.  

Bildirildi ki, Azərbaycanın 
beynəlxalq enerji şirkətləri ilə im-
zaladığı anlaşma memorandum-
ları və sazişlər ölkəmizə 22 min 
meqavatadək külək və günəş ener-
jisini istehsal etmək imkanı yara-

dacaq. Həmin enerjinin 12 min 
meqavatlıq hissəsinin istehsalının 
SOCAR və “Fortescue Future In-
dustries” şirkəti tərəfindən həyata 
keçirilməsi nəzərdə tutulur. 

Söhbət zamanı Azərbaycanda 
əlverişli investisiya mühitinin olduğu 
vurğulandı. 

Görüşdə ölkəmizin bərpaolunan 
zəngin enerji potensialına malik 
olduğu qeyd edildi, əməkdaşlığın 
perspektivləri ilə bağlı fikir 
mübadiləsi aparıldı.

AZƏRTAC

həm də ondan yardım istəyirlər
Dekabrın 12-dən etibarən azərbaycanlı ekofəalların Laçın – Xankəndi yolunda keçirdiyi 

aksiya sadəcə Ermənistanda deyil, xaricdəki ermənilər arasında da ciddi təlaş və narahatlığa 
səbəb olub. Təbii sərvətlərimizin talanması, təbiətin məhv edilməsi, separatçıların bölgədəki 
mövcudluğu əleyhinə yönələn dinc aksiyanı Xankəndinin blokadaya alınması kimi təqdim 
edən erməni lobbisi, dünyanı bu yalana inandırmağa, onların anti-Azərbaycan mövqeyi 
sərgiləməsinə çalışır. Uzun illər ərzində dünya ictimaiyyətini asanlıqla aldadan, özlərini 
dünyaya “məzlum” qiyafəsində tanıtmağa müvəffəq olan ermənilər, bu dəfə də dünya birliyini 
inandıracaqlarına ümid edir, bunun üçün hər vasitədən istifadə etməyə çalışırlar. 

Ermənilər “din tərəfdaşları”nın  
da bostanına daş atırlar

Ekofəalların Laçın yolundakı dinc aksiya-
sı dünyanın bir sıra yerlərində olduğu kimi, 
ABŞ-dakı erməni lobbisini də  hərəkət gətirib. 
Sosial şəbəkələr və müxtəlif media orqanları 
vasitəsilə aksiyanın məramını təhrif edən Amerika 
erməniləri, baş verənləri ermənilərə yönəlik hu-
manitar fəlakət, hətta “soyqırımına hazırlıq” kimi 
təqdim etməkdədirlər. 

Vaxtilə Qarabağdakı qondarma rejimin 
əsas təbliğatçılarından biri olan, bu “dövlətin” 
müstəqilliyinin tanınması üçün dəridən-qabıqdan 
çıxan ABŞ-dakı erməni “ziyalısı” Anna Turcotte 
saytlardan birinə verdiyi müsahibədə qeyd edir 
ki, “əgər aksiyanın qarşısı alınmasa, bu, erməni 
xalqının “ikinci soyqırımı”na məruz qalması ilə 
nəticələnəcək”. 

Bütün planetin ekoloji təhlükəsizliyinə xidmət 
edən aksiyanı soyqırımına hazırlıq cəhdi kimi 
təqdim etmək erməni yalanlarının miqyas tanıma-
dığını, heç bir çərçivəyə sığmadığını göstərir. Bu 
fakt həm də sübut edir ki, beynəlxalq ictimaiyyətə 
məqsədli şəkildə silsilə yalanlar sırıyan erməni di-
asporunun nümayəndələri belə əməlləri ilə dünya 
xalqlarını ələ salır, onların hiss və duyğuları ilə oy-
nayırlar. 

Maraqlıdır ki, bir tərəfdən “xristian dünyası”ndan 
siyasi və maddi kömək istəyən ermənilər, digər 

tərəfdən ondan  yardım umduqları xalqları təhqir 
etməkdən çəkinmir, özlərini onlardan üstün hesab 
etdiklərini gizlətmirlər. Nümunə üçün qeyd edək 
ki, ABŞ-dakı erməni fəallarından Anna Turcotte də 
yardım çağırışı fonunda bildirir ki, ermənilər “dün-
yanın ilk xristianları”dır. Bu səbəbdən də iddia edir 
ki, digər xristian xalqları ermənilərə xüsusi diqqət 
və qayğı ilə yanaşmalı, onları qorumalı və qayğı-
larına qalmalıdırlar. Başqa sözlə desək, erməni 
“ziyalı” öz xalqını birinci kateqoriyalı, digər xristian 
xalqlarını isə ikinci kateqoriyalı xristian hesab edir. 

Bundan başqa, sosial şəbəkələrdəki hesab-
larında ermənilərlə bağlı vaxtaşırı ianə kampa-
niyaları keçirən Anna Turcotte, bir dollar və ya 
bir sentin belə onlar üçün önəmli olduğunu qeyd 
edir, bu pulların “erməni uşaqlarını aclıqdan xilas 
edəcəyini” bildirir. Ancaq o, bu yerdə yenə erməni 
xislətindən irəli gələn həyasızlıq sərgiləyərək bil-
dirir ki, kampaniyaya kimlərinsə qatılıb-qatılmaya-
cağından asılı olmayaraq, “onsuz da Ermənistan 
və Qarabağ erməniləri öz məqsədlərinə nail ola-
caqlar”.

Göründüyü kimi, təhqir, kin və nifrəti qeyri-
ermənilərə münasibətdə adi davranış vasitəsinə 
çevirən ermənilər, xristian dünyasının da  bosta-
nına daş atmaqdan çəkinmir. Belə bir təsəvvür 
yaratmağa çalışırlar ki, sanki Ermənistana yardım 
etmək bütün xristian dünyasının əzəli və əbədi 
borcudur. 

Ermənistan – xristian  
dünyasının üzqarası!

Ermənistanın, o cümlədən, xaricdəki erməni 
lobbisinin Azərbaycan xalqına qarşı yol verdiyi 
cinayətləri pərdələmək məqsədilə din faktorundan 
istifadə etməsi, xristian dünyasının çətiri altında 
daldalanmaq niyyəti erməni xislətinin nə qədər 
çirkin  və təhlükəli olduğunu göstərir. Xristianlığı 
öz yalan və cinayətlərinə ortaq etmək cəhdləri 
göstərir ki, əslində, ermənilər din amilindən də sui-
istifadə  edirlər. Ermənilər bütün əsrlər boyu xristi-
anlığa xəyanət edib, bu dindən siyasi ambisiyala-
rını, məkrli niyyətlərini reallaşdırmaq üçün istifadə 
ediblər. Xristianlıq bu gün də ermənilər üçün dini 
kamuflyajdan başqa bir şey deyil. 

Ermənilərin öz “qədim xristian keçmişləri”ni 
tez-tez yada salmaları, əslində, Azərbaycanı xris-
tian dünyası ilə üz-üzə qoymaq, proseslərə dini 
motiv vermək cəhdidir. Halbuki, Azərbaycan tərəfi 
dəfələrlə bəyan edib ki, Ermənistanla qarşıdurma 
İrəvanın işğalçılıq siyasətindən qaynaqlanıb və 
burada heç bir dini faktor mövcud deyil. 

Azərbaycanda bütün din və mədəniyyətlərə, 
o cümlədən, xristianlıq dininə hörmətlə yanaşılır, 
ölkəmizdəki bütün abidələr kimi xristianlıq dininə 
məxsus abidələr də həssaslıqla qorunur. Halbu-
ki, ermənilərin 30 il ərzində işğalda saxladıqları 
Azərbaycan torpaqlarındakı xristian abidələrini də 
baxımsız vəziyyətdə qoyduğu, bir çoxunu dağıtdığı 
yaxın tarixin inkaredilməz həqiqətlərindəndir. Şuşada 
rus-provaslav kilsəsi kimi tanınan “Qazançı” kilsəsinin 
Vətən müharibəsindən sonra məhz Azərbaycan 
dövləti tərəfindən yüksək səviyyədə təmir edilməsi 
faktı Ermənistan və Azərbaycanın xristian abidələrinə 
hansı münasibət sərgilədiyini göstərir. 

Göründüyü kimi, tarixin bütün mərhələlərində 
xristian dünyasına utancdan başqa heç nə qazan-
dırmayan Ermənistan bu gün də xristianlığa üzqa-
rası olmaqda davam edir. 

Seymur ƏLİYEV

Sülhməramlılar erməni uşaqlarını aksiya 
ərazisindən keçməklə Xankəndiyə aparıblar

Rusiya sülhməramlılarına məxsus avtomobillər həmişəki kimi, bu gün də Laçın-
Xankəndi yolunda dinc məqsədlə təşkil olunan aksiya ərazisindən sərbəst keçirlər.

AZƏRTAC-ın aksiya yerinə ezam olunmuş 
müxbiri xəbər verir ki, sülhməramlılara məxsus 
3 təminat avtomobilinin Laçından Xankəndi 
istiqamətinə doğru hərəkətinə şərait yaradı-
lıb. Həmin avtomobillərdə 26 erməni əsilli in-
san olub ki, onlardan da 20-si uşaqdır. Həmin 
şəxslər Laçın–Xankəndi yolunda təşkil olunan 
aksiyadan əvvəl Ermənistana gedibmişlər.

Bu, bir daha onu göstərir ki, ərazidə 

hərəkətin sərbəstliyi mütəmadi təmin olunur. 
Aksiya heç də siyasi xarakter daşımır, humani-
tar məqsədlərə xidmət edir.  

Qeyd edək ki, Ermənistan mətbuatında ya-
yılan və etirazçıların, guya, Laçın–Xankəndi 
yolunu bağladıqları və təminat avtomobillərini 
buraxmadıqları ilə bağlı xəbərlər qarşı tərəfin 
növbəti dezinformasiyasıdır.

Hikmət Hacıyev 
israilli diplomatlarla görüşüb

Prezident Administrasiyasının Xarici siyasət 
məsələləri şöbəsinin müdiri Hikmət Hacıyev İsrail 
XİN-in siyasi direktoru Aliza Bin Noun və XİN-in Baş 
direktorunun müavini, strateji məsələlər şöbəsinin 
müdiri, səfir Coşua Zarka ilə görüşüb. Bu barədə o, 
Tvitter hesabında paylaşım edib:

“Nobel Qardaşlarının Ev-
Muzeyində Aliza Bin Noun 
və Coşua Zarkanı salam-

lamağa və ölkələrimiz ara-
sında ikitərəfli tərəfdaşlıq, 
qarşılıqlı maraq doğuran 

regional məsələlər barədə 
geniş müzakirə aparma-
ğa şadam. Azərbaycanın 
İsraildə səfirliyinin açılması 
əməkdaşlığımızı daha da 
gücləndirəcək”.

Görüşdə Azərbaycanın 
İsrailə yeni təyin olunmuş 
səfiri Muxtar Məmmədov da 
iştirak edib.

Ceyhun Bayramov:  
Laçın yolu bağlı deyil

Dünən Azərbaycan Respublikasının Xarici İşlər naziri Ceyhun Bayramov və Rusiya 
Federasiyasının Xarici İşlər naziri Sergey Lavrov arasında telefon danışığı olub. Söhbət 
zamanı Azərbaycan və Rusiya arasında mövcud ikitərəfli əməkdaşlıq gündəliyində duran 
aktual məsələlər, o cümlədən, Laçın yolu ətrafında cari vəziyyət müzakirə edilib.

 Nazir Ceyhun Bayramov  Rusi-
ya sülhməramlı kontingentinin yerləşdiyi 
Azərbaycan ərazilərində qeyri-qanuni iqti-
sadi fəaliyyət, o cümlədən, təbii sərvətlərin 
istismarına və Laçın yolundan sui-istifadəyə 
qarşı etirazların Azərbaycan vətəndaşlarının 
legitim hüququ olduğunu vurğulayıb. Bu xü-
susda, etirazçıların haqlı tələblərinin yerinə 
yetirilməsinin zəruri olduğunu diqqətə çatdı-
rıb.

Nazir Ceyhun Bayramov, guya, 
Azərbaycan tərəfindən Laçın yolunun 
bağlanması, Azərbaycan ərazilərində ya-
şayan erməni sakinlərin blokadaya alın-

ması, humanitar böhran vəziyyətinin yaran-
ması barədə iddiaların əsassız olduğunu 
qeyd edib. O, Laçın yolundan hər gün onlar-
la nəqliyyat vasitəsinin, sülhməramlı kontin-
gentin avtomobillərinin, Beynəlxalq Qızıl Xaç 
Komitəsinin, erməni təcili tibbi yardım ma-
şınlarının keçməsini bildirərək Ermənistan 
tərəfinin iddialarını təkzib edib.

Telefon danışığı zamanı, həmçinin qarşı-
lıqlı maraq doğuran digər məsələlər ətrafında 
fikir mübadiləsi aparılıb. 

Qəzənfər QASIMOV, 
“Xalq qəzeti”

İsrailin diplomatik heyəti Bakıda

Yanvarın 17-də Azərbaycan Respublikasının Xarici İşlər naziri Ceyhun Bayramov ilə 
İsrail Dövlətinin Xarici İşlər Nazirliyinin siyasi direktoru Aliza Bin Nunun rəhbərlik etdiyi 
nümayəndə heyəti ilə görüş keçirilib. İsrail nümayəndə heyəti XİN Mərkəzi Aparatının 
yüksək vəzifəli şəxsləri və İsrailin Avrasiya ölkələrindəki səfirlərindən ibarətdir.

Görüş zamanı tərəflər ikitərəfli və 
çoxtərəfli münasibətlərin müxtəlif aspektləri, 
o cümlədən Azərbaycanla İsrail arasında iq-
tisadi, təhlükəsizlik, təhsil, yüksək texnologi-
yalar və digər istiqamətlərdə əməkdaşlığın 
perspektivləri barədə ətraflı müzakirə apa-
rıblar.

Ceyhun Bayramov  İsraildə Azərbaycanın 
turizm bürosunun və ticarət nümayəndəliyinin 
fəaliyyətinin, bu yaxınlarda səfirliyinin təsis 
edilməsinin münasibətlərin daha da inkişafı-
na əhəmiyyətli töhfə verəcəyini bildirib.   

Aliza Bin Noun Azərbaycana səfər 

etməkdən məmnunluğunu ifadə edərək, İs-
railin Avrasiyadakı səfirlərinin görüşünün 
məhz Bakıda keçirilməsinin İsrailin ölkəmizlə 
münasibətlərə verdiyi önəmin göstəricisi ol-
duğunu diqqətə çatdırıb. O, Azərbaycanda 
yaşayan yəhudi icmasının iki ölkəni 
birləşdirən körpü rolunu oynadığını bildirib. 

Görüşdə yüksəksəviyyəli dialoq və 
səfərlərin həyata keçirilməsinin əhəmiyyəti 
vurğulanıb, qarşılıqlı maraq doğuran 
beynəlxalq və regional məsələlər müzakirə 
edilib. 

Q.QASIMOV, “Xalq qəzeti”

Azərbaycan Respublikası Nazirlər Kabinetinin Qərarı
№ 9                                             Bakı şəhəri,  14  yanvar  2023-cü il

“Azərbaycan Respublikasının 
ərazisində idxalına, ixracına, tranzit 
nəql edilməsinə və istehsalına lisenzi-
ya tələb olunan prekursorların alınması, 
saxlanılması, satılması, əldə edilməsi, 
paylaşdırılması, buraxılması, daşınma-
sı, göndərilməsi və onlardan istifadə 
edilməsi Qaydaları”nın təsdiq edilməsi 
haqqında” Azərbaycan Respublikası 
Nazirlər Kabinetinin 2020-ci il 29 oktyabr 
tarixli 429 nömrəli Qərarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının       
Nazirlər Kabineti qərara alır:

Azərbaycan Respublikası Nazirlər Ka-
binetinin 2020-ci il 29 oktyabr tarixli 429 
nömrəli Qərarı (Azərbaycan Respublika-
sının Qanunvericilik Toplusu, 2020, № 10, 
maddə 1317) ilə təsdiq edilmiş “Azərbaycan 
Respublikasının ərazisində idxalına, ixra-
cına, tranzit nəql edilməsinə və istehsalına 
lisenziya tələb olunan prekursorların alın-
ması, saxlanılması, satılması, əldə edilməsi, 
paylaşdırılması, buraxılması, daşınması, 
göndərilməsi və onlardan istifadə edilməsi 
Qaydaları”nda aşağıdakı dəyişikliklər edilsin:

1. 1.4-cü bənd üzrə:
1.1. ikinci cümləyə “siyahısı” sözündən 

sonra “, onların adı, xarici iqtisadi fəaliyyətin 

mal nomenklaturası üzrə kodu, mənşəyi, 
istifadə məqsədinə dair məlumat” sözləri 
əlavə edilsin;

1.2. altıncı cümlə aşağıdakı redaksiyada 
verilsin:

“Azərbaycan Respublikasının Səhiyyə 
Nazirliyi və Azərbaycan Respublikasının İq-
tisadiyyat Nazirliyi tərəfindən prekursorların 
illik tələbatı barədə qəbul edilmiş qərar real 
vaxt rejimində Azərbaycan Respublikası-
nın Daxili İşlər Nazirliyinə və prekursorların 
idxalına, ixracına, tranzit nəql edilməsinə 
nəzarətin həyata keçirilməsi məqsədilə 
Azərbaycan Respublikasının Dövlət Gömrük 
Komitəsinə göndərilir.”.

2. 1.5-ci bəndin üçüncü cümləsində “top-
lanılmış məlumat” sözləri “qəbul edilmiş 
qərar real vaxt rejimində” sözləri ilə, “təqdim 
edilir” sözləri “və prekursorların idxalına, 
ixracına, tranzit nəql edilməsinə nəzarətin 
həyata keçirilməsi məqsədilə Azərbaycan 
Respublikasının Dövlət Gömrük Komitəsinə 
göndərilir” sözləri ilə   əvəz edilsin.

3. 4.2-ci bəndə “sənəd” sözündən sonra “, 
prekursorların illik tələbatı və ya illik tələbatın 
həcminin dəyişdirilməsi barədə qəbul edilmiş 
qərar” sözləri    əlavə edilsin.

Əli ƏSƏDOV,  
Azərbaycan Respublikasının  

Baş naziri

Azərbaycan Respublikası  
Nazirlər Kabinetinin Qərarı

№ 10      Bakı şəhəri,  16  yanvar  2023-cü il
Azərbaycan Respublikası Nazirlər Kabinetinin  

2000-ci il 20 noyabr tarixli 205 nömrəli Qərarı ilə təsdiq 
edilmiş “Büdcədən maliyyələşdirilən müəssisə, idarə və 
təşkilatlarda tədris məşğələlərinin aparılmasına cəlb edilən 
işçilərin əməyinin saathesabı  ödənilməsi  məbləğləri”ndə  
dəyişiklik edilməsi barədə

1. “Əhalinin sosial rifahının yaxşılaşdırılması sahəsində 
əlavə tədbirlər haqqında” Azərbaycan Respublikası Prezidenti-
nin 2023-cü il 5 yanvar tarixli 3708 nömrəli Sərəncamının 2.2-ci 
bəndinin icrasını təmin etmək məqsədilə Azərbaycan Respubli-
kasının Nazirlər Kabineti qərara alır:

2. Azərbaycan Respublikası Nazirlər Kabinetinin 2000-ci il 20 
noyabr tarixli 205 nömrəli Qərarı (Azərbaycan Respublikasının 
Qanunvericilik Toplusu, 2000, № 11, maddə 826; 2002, № 10, 
maddə 637; 2003, № 9, maddə 523; 2005, № 8, maddə 780; 2006, 
№ 6, maddə 563, № 11, maddə 998; 2007, № 9, maddə 924; 
2008, № 4, maddə 303, № 10, maddə 939; 2011, № 4, maddə 
362; 2015, № 12, maddə 1578; 2016, № 4, maddə 828; 2017,  
№ 5, maddə 970, № 8, maddə 1605; 2018, № 3, maddə 605,  
№ 6, maddə 1355; 2019, № 2, maddə 366, № 8, maddə 1453; 2022, 
№ 1, maddə 66) ilə təsdiq edilmiş “Büdcədən maliyyələşdirilən 
müəssisə, idarə və təşkilatlarda tədris məşğələlərinin aparılması-
na cəlb edilən işçilərin əməyinin saathesabı ödənilməsi məbləğləri” 
yeni redaksiyada təsdiq edilsin (əlavə olunur).

3.  Bu Qərar 2023-cü il yanvarın 1-dən tətbiq edilir.

Əli ƏSƏDOV,  
Azərbaycan Respublikasının Baş naziri

